
[bookmark: _Hlk216306639][bookmark: _Hlk191516879][bookmark: _Hlk191522487]        «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ,  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է հաստատել ՀՀ 2025 թվականի պետական բյուջեի «1236. Հանրակրթական և նախադպրոցական հաստատությունների հիմնում, կառուցում, բարելավում» ծրագրի շրջանակներում կատարված՝ օբյեկտներով չբաշխված տողերով նախատեսված գումարների՝ գնումների մասին օրենսդրությամբ սահմանված կարգով կնքված պայմանագիր(գրեր) ունեցող օբյեկտների միջև բաշխումը, որը ՀՀ կրթության, գիտության, մշակույթի և սպորտի նախարարության կողմից կատարվել է ՀՀ կառավարության 27.12.2024թ-ի N 2060-Ն որոշման N 12 հավելվածի 7.2-րդ կետին համապատասխան։

Ընթացիկ իրավիճակը և խնդիրները.
ՀՀ կառավարության 12.06.25թ-ի N 750-Ն որոշմամբ կատարվել է լրացում ՀՀ կառավարության 27.12.2024թ-ի N 2060-Ն որոշմամբ N 12 հավելվածում, որով ապահովվել է ՀՀ կառավարության թիրախում գտնվող 300 դպրոցի և 500 մանկապարտեզի կառուցման, վերակառուցման, նորոգման ծրագրի բյուջետավորման գործընթացի պարզեցումը և ճկունությունը։ Հաստատված կարգավորման համաձայն ծրագրի գլխավոր կարգադրիչը, որը ՀՀ ԿԳՄՍ նախարարությունն է, տարվա ընթացքում ինքնուրույն է բաշխում օբյեկտներով չբաշխված գումարը, իսկ մինչև դեկտեմբերի 2-րդ շաբաթվա ավարտը պետք է կատարված փոփոխությունները ներկայացնեի ՀՀ կառավարության հաստատմանը։ Ընդունված կարգավորումը թույլ է տվել ավելի արագ և արդյունավետ կատարել օբյեկտների գծով հատկացումները՝ ելնելով շինարարությունների ընթացիկ վիճակից և կատարողականից։ Արդյունքում, կիրառելով այս մոտեցումը օբյեկտների միջև բաշխվել է 38,806,056.4 հազար դրամ գումար 204 օբյեկտի գծով, որից․
· Դպրոցների կառուցման նպատակով՝  13,785,673.1 հազար դրամ 55 դպրոցի գծով,
· Դպրոցների վերանորոգման/հիմնանորոգման նպատակով՝  20,353,883.3 հազար դրամ 122 դպրոցի գծով,
· Կրթահամալիրների կառուցման գծով նպատակով՝  4,666,500.0 հազար դրամ 27 կրթահամալիրի գծով։

[bookmark: _GoBack]Հատկացում ստացած օբյեկտներից 181-ը իրականացվում են Հայաստանի տարածքային զարգացման հիմնադրամի պատվիրատվությամբ (47 դպրոցի կառուցում, 107 դպրոցի վերանորոգում/հիմնանորոգում և 27 կրթահամալիրի կառուցում) իսկ 23-ը իրականացվում են ՀՀ քաղաքաշինության կոմիտեի պատվիրատվությամբ (8 դպրոցի կառուցում, 15 դպրոցի վերանորոգում/հիմնանորոգում): Կատարված հատկացումներից թվով 11 օբյեկտում շինարարությունն արդեն ավարտված է (ՀՀ Արագածոտնի մարզի Լուսակնի միջնակարգ դպրոցի մոդուլային տիպի շենքի կառուցում, ՀՀ Արմավիրի մարզի Այգեկի Մուշեղ Մովսիսյանի անվան միջնակարգ դպրոցի, ՀՀ Լոռու մարզի Ագարակի միջնակարգ դպրոցի, Վանաձորի թիվ 8 հիմնական դպրոցի և Վանաձորի Խ. Աբովյանի անվան թիվ 9 հիմնական դպրոցի, ՀՀ Շիրակի մարզի Գյումրու թիվ 28 հիմնական դպրոցի, Գյումրու թիվ 38 հիմնական դպրոցի, Ախուրյանի թիվ 2 հիմնական դպրոցի և Գյումրու թիվ 20 հիմնական դպրոցի, ՀՀ Տավուշի մարզի Կայանի միջնակարգ դպրոցի և Մարուսյա Սաղումյանի անվան Բերդի ավագ դպրոցի վերանորոգում/հիմնանորոգում)։
Նախագծով նաև կատարվում են ուղղումներ ՀՀ կառավարության 05.09.2025թ-ի N 1275-Ն և 06.11.2025թ-ի N 1575-Ն որոշումների մեջ։

Կարգավորման նպատակը և բնույթը.
Որոշման նախագծի ընդունմամբ հատկացումներ կկատարվեն ՀՀ կառավարության թիրախում գտնվող 300 դպրոցի և 500 մանկապարտեզի կառուցման, վերակառուցման, նորոգման և գույքով ապահովման ծրագրի շրջանակներում անհրաժեշտ ուղղություններով, ինչպես նաև կավելացվի դպրոցների Արագ արձագանքման ֆոնդի գումարը։
         
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կհաստատվի ՀՀ 2025 թվականի պետական բյուջեի «1236. Հանրակրթական և նախադպրոցական հաստատությունների հիմնում, կառուցում, բարելավում» ծրագրի շրջանակներում կատարված՝ օբյեկտներով չբաշխված տողերով նախատեսված գումարների՝ գնումների մասին օրենսդրությամբ սահմանված կարգով կնքված պայմանագիր(գրեր) ունեցող օբյեկտների միջև բաշխումը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին» օրենքում փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ,  մի շարք որոշումների մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:




